
RETNINGSLINJER FOR MOTORFERDSEL I UTMARK 

I SELJORD KOMMUNE 
 
Vedteke i formannskapet i sak 95/16.   
 
Motorferdsel i utmark og vassdrag er regulert gjennom desse lovar, forskrifter og rundskriv:  

 LOV-1977-06-10-82 Lov om motorferdsel i utmark og vassdrag (motorferdselloven).  

 FOR-1988-05-15-356 Forskrift for bruk av motorkjøretøyer i utmark og på islagte vassdrag.  

 FOR-1996-04-18-538 Forskrift til lov om motorferdsel i utmark og vassdrag og nasjonal 

forskrift til denne, Seljord kommune, Telemark 

 Rundskriv T-1/96 frå Miljøverndepartementet 

 Rundskriv T-6/09 frå Klima- og miljøverndepartementet  

 

Føremål:  

Føremålet med lokale retningslinjer for motorferdsel i utmark i Seljord kommune er å følgje opp 

intensjonane i lov og forskrift, tilpassa lokale forhold. Retningslinjene vil kunne gje ei føreseieleg og 

lik handsaming av søkjarar.  

 

Periode:  

Fleirårige dispensasjonar gjevne i perioden 2016-2020 gjeld etter lokal forskrift (frå 1996) i tida 

15.oktober til 25.april. Med unntak av dette, er løyve som er gjevne i Brattefjell-Vindeggen 

Landskapsvernområde der det gjeld eigne reglar (kalvingsområde til og med 30.03. og 

vinterbeiteområde til og med 14.04.).  

 

Verneområde:  

Det er eitt verneområde i kommunen: Brattefjell-Vindeggen landskapsvernområde (BVL) og to 

naturreservat: Brokefjell naturreservat og Humleneset naturreservat. I desse områda gjeld særskilde 

forskrifter og reglar for motorferdsel. Søknader om motorferdsel i BVL utanom faste traséar, må ha 

løyve frå verneområdestyret først. Alle søknader om motorferdsel i BVL skal ha løyve frå Seljord 

kommune. Viser til gjeldande retningslinjer og reglar for motorferdsel i BVL.      

 

Delegering:  

Etter gjeldande delegeringsreglementet har rådmannen, eller den rådmannen delegerer dette til, 

fullmakt til avgjerd etter forskrifta §§ 5 a), b), c), d) og e) og lovas § 6.  

 

Etter § 6 i forskrifta heiter det:  

I unntakstilfelle kan kommunestyret - eller et annet folkevalgt organ som kommunestyret bestemmer - 

etter skriftlig søknad gi tillatelse til kjøring utover § 2 - § 5, dersom søkeren påviser et særlig behov 

som ikke knytter seg til turkjøring, og som ikke kan dekkes på annen måte. Før eventuell tillatelse gis, 

skal transportbehovet vurderes mot mulige skader og ulemper i forhold til et mål om å redusere 

motorferdselen til et minimum. 

 

Transportar som ikkje treng søkje om løyve:  

Heimel: Motorferdsellova § 4 og Forskrift for bruk av motorkjøretøy i utmark (etc.) §§ 2 og 3 

Det er tillate å køyre snøscooter og anna køyretøy på vinterføre i samband med:  

- Politi-, ambulanse- og rednings-, oppsyns- og tilsynsteneste med heimel i lova.  

- Offentlege post- og teletenester.  

- Person- og godstransport til og frå faste bustader og i samband med jordbruk-, skogbruk- og 

reindriftsnæring (ikkje bærplukking, jakt og fiske). 

- Forsvarets transportar. 

- Anlegg og drift av offentlege vegar og større anlegg.  

- Rutetransport (i samsvar med yrkestransportlova) 

- Transport av jaktutbytte av elg og hjort 

- Fiskekultivering i offentleg regi 

- Naudsynt drift av turistanlegg (overnattings- og serveringsstader m.m.) som ikkje ligg langs 

brøyta bilveg.  

- Transport av materialar, utstyr og arbeidsfolk til bygging i samsvar med byggjeløyve. 

- Opparbeiding og preparering av skiløyper/skibakkar for ålmenta, når det blir gjort av ein 

frivillig organisasjon eller kommune. 

- Naudsynt transport i samband med vitskaplege undersøkingar på oppdrag frå ein 

forskingsinstitusjon (dyreteljing, registreringar m.m.) 

- Transport av ved frå sin eigen eigedom til eigen bustad (til eige bruk) 

- Køyretrening på område som er fastsett av fylkesmannen 

- Akuttiltak for å redusere påkøyringsrisiko av hjortevilt langs veg eller jernbane 

- Søk etter skadd storvilt utanfor ordinær jakt i regi av kommunen 

  

Fellesreglar for alle typar løyve:  

 Køyreløyvet, og andre dokument som følgjer løyvet, skal alltid vere med under køyring og ein 

skal vise det fram ved kontrollar.  

 All motorisert ferdsel skal skje så skånsamt som mogleg av omsyn til plante-, fugle- og 

dyreliv.  

 Løyvet er berre gyldig for køyring med registrerte køyretøy med korrekte kjennemerke.  

 Løyvehavarane er sjølve ansvarlege for å skaffe samtykke frå grunneigarar.  

 Alle løyva til snøscooterkøyring i Seljord kommune gjeld i perioden 15.oktober -25.april med 

unntak i Brattefjell-Vindeggen Landskapsvernområde.  

 

Traséar: 

Løypa skal fylgje kortaste farbare trasé, men må naturleg nok vere framkomeleg gjennom vinteren. 

Ein skal oppgje trasé for køyringa (m/kartreferanse). Nytt ubrøyta vegar i terrenget så langt råd er. Ein 

kan nytte éin alternativ køyretrasé der det er føremålstenleg og nok snø.  

 

Grunneigar sin rett:  

Alle som søkjer om dispensasjon for bruk av motorkøyretøy i utmark, må sjølve skaffe seg løyve frå 

grunneigar.  

 

Søknad om løyve (dispensasjon):  

Bruk eigne søknadsskjema som ligg på kommunen si heimeside eller som de får ved å vende dykk til 

Seljord kommune. Søknaden skal innehalde kart med innteikna trasé.  

 

Dispensasjonsavgjerder for motorkøyretøy: 

 

Transportløyve: Løyve til å utføre leigekøyring som næring 

Heimel: Forskrift om motorferdsel i utmark og på islagte vassdrag § 5 bokstav a 

§ 5. Etter skriftlig søknad kan kommunestyret gi tillatelse til bruk av snøscooter for:  

a) fastboende som i ervervsmessig øyemed vil påta seg 

- transport mellom bilveg og hytte, 

- tilsyn med privat hytte etter eierens oppdrag, 

Lov om motorferdsel i utmark og vassdrag:  

§ 10.(forholdet til grunneiere o.a.). 

Denne lov innskrenker ikke den adgang grunneier og bruker har etter gjeldende rettsregler til å 

forby eller begrense motorferdsel på sin eiendom. 

- transport for massemedia på reportasjeoppdrag, 

- transport av funksjonshemmede,  

- transport av ved,  

- transport etter dispensasjon i medhold av denne forskrifts § 6, 

 

Kommunen kan etter søknad gje løyve til innbyggjarar i Seljord kommune som vil ta på seg 

transportoppdrag med snøscooter som ei næringsinntekt. Transportøren kan ta på seg oppdrag knytt til:  

 Transportoppdrag mellom bil og hytte,  

 Tilsyn med hytter på oppdrag frå eigaren, 

 Transport av massemedia,  

 Transport av funksjonshemma,  

 Transport av ved 

 Andre transportar som har fått dispensasjonar jf § 6 i forskrifta (politisk handsaming) 

Vilkår for løyvet:  

- Løyvet blir berre gjeve til næringsdrivande med organisasjonsnummer. 

- Løyvehavaren må føre oppdraget i eit eige skjema før turen startar, som ein skal vise fram ved 

eventuelle kontrollar.  

- Den som får tildelt transportløyve  må ha snøscooter som er eigna til transportoppdrag, vere 

villig til å ta på seg transportoppdrag og ha eit opplegg for å ta imot og utføre 

transportoppdrag.  

- Søkjar skal oppgje kva del av kommunen han/ho vil vere tilgjengeleg for oppdrag. Dersom det 

er naturleg, kan løyvehavaren også ta oppdrag i andre delar av kommunen.  

- All transport skal skje med slede.  

 

 

Løyve til funksjonshemma:  

Heimel: Forskrift om motorferdsel i utmark og på islagte vassdrag § 5 bokstav b 

§ 5 b) funksjonshemma 

Kommunen kan gje løyve til snøscooterkøyring til rørslehemma dersom behovet er reelt og 

rørslehemminga er varig. Reelt behov kan vere transport inn til si eiga hytte. Snøscootertur er ikkje eit 

reelt behov. Løyvet kan vere tidsavgrensa til dømes til ei helg dersom det er føremålsteneleg. 

Vilkår for løyvet:   

- Løyvet skal stå på den personen som er funksjonshemma. Den rørslehemma må vere 

med på transporten.  

- Oppgje trasé for køyringa (m/kartreferanse)  

- Søkjaren må i søknaden vise kva målet med køyringa er.  

- Søkjaren må leggje fram dokumentasjon som stadfester varig funksjonshemming, og 

at det er eit hinder for at turen kan gjennomførast på annan måte (til dømes til fots).  

- Bruk ubrøyta vegar i terrenget så langt råd er  

 

 

Hytteløyve: Løyve til hytter som ligg meir enn 2,5 km frå veg:  

Heimel: Forskrift om motorferdsel i utmark og på islagte vassdrag § 5 bokstav c 

§ 5 c) eier av hytte for transport av bagasje og utstyr mellom bilvei og hytte som ligger minst 2,5 km 

fra brøytet bilvei når det i området ikke er mulighet for leiekjøring etter bokstav a,  

Kommunen kan etter søknad gje løyve til transport av bagasje og utstyr med snøscooter mellom bilveg 

og hytte som ligg minst 2,5 km frå brøyta bilveg.  

 

Vilkår for løyvet:  

- Heimelshavar (eigar) til hytta (jf matrikkelen) og ektefelle/sambuar til eigar kan få løyve. I 

tillegg kan nær slekt til eigar få løyve; nærare definert som eit ledd opp (foreldre), eit ledd ned 

(etterkomarar) og eit ledd til sida (syskjen) til heimelshavar, likelydande for ektefelle/sambuar. 

- Sameige der partane ikkje er del av same husstand utløyser ikkje rett på fleire løyve.   

- Ein kan få løyve dersom det ikkje er råd å nytte seg av leigekøyring i området.  

- Ved søknad om løyve til annanmanns hytte, skal skriftleg leigeavtale ligge ved søknaden.  

- Ved leigetilhøve over fleire år (åremål), kan også eigar av hytta ha løyve for å drifte hytta. 

Men andre familiemedlemmer skal ved slik bortleige ikkje ha løyve til hytta.  

- For korttidsleige (vinter-/påskeferie ol) skal det ikkje verte innvilga eige løyve, men i staden 

viser ein til hytteeigars løyve eller til transportløyve i området.     

- Minimum 2,5 km frå brøyta veg: avstanden vert målt frå vinterparkeringa til hytta og langs 

køyretrasé inn til hytta.  

 

Løyve til utmarksnæring for fastbuande:  

Heimel: Forskrift om motorferdsel i utmark og på islagte vassdrag § 5 bokstav d 

§ 5d) kjøring i utmarksnæring for fastboende 

Grunneigarar som driv med utmarksnæring (t.d. utleigehytter, næringsmessig hausting av naturgodar 

mm) kan få løyve til snøscootertransport knytt til drifta.  

Vilkåret for løyvet:  

 Gjeld kun næringskøyring utover det som er heimla direkte i lov/forskrift.  

 Søkjar må gje ei skildring av næringa og formålet med transportløyvet  

 Søkjar må ha organisasjonsnummer knytt til næringa.  

 

Løyve til transport av ved:  

Heimel: Forskrift om motorferdsel i utmark og på islagte vassdrag § 5 bokstav e 

§ 5 e) transport av ved utover det som følgjer av denne forskrifts § 3 første ledd bokstav g (§ 3 g 

nødvendig transport av ved fra egen eiendom til fast bopel, samt etter utvisning fra skogforvaltningen i 

Finnmark) 

Kommunen kan gje løyve til å transportere ved med snøscooter. Transport av ved mellom eigen skog 

og bustad er direkte heimla i forskrift.  

Annan vedtransport kan få løyve, med følgjande vilkår:  

- Løyvet er personleg 

- Løyvet skal vise hovudtraséen og kva område det skal hoggast ved i (kartvedlegg). 

- All transport skal skje med slede.  

- Det skal leggast fram signert avtale med heimelshavar om hogst av ved dersom søkjar ikkje er 

heimelshavar.  

 

Løyve til gruppeturar:  

Heimel: Forskrift om motorferdsel i utmark og på islagte vassdrag § 5 bokstav f 

§ 5 f) gruppeturer på snødekt mark for beboere på helse- og omsorgsinstitusjoner, medlemmer av 

pensjonistforeninger eller forflytningshemmede. Turen må være i regi av helse- og 

omsorgsinstitusjoner  

Kommunen kan gje løyve til snøscooterkøyring for bebuarar på helse- og omsorgsinstitusjonar, 

medlemmer av pensjonistforeiningar eller rørslehemma.  

Vilkåret for løyvet:  

- Søknaden må innehalde dato for turen, føremålet med turen, start- og endepunkt, køyrerute og 

kor mange snøscooterar som det blir søkt om løyve til.  
- Løyvet vert skrive ut til den organisasjonen som arrangerer gruppeturen. 


